
Grupo Político ELKARREKIN DONOSTIA (Podemos / Ezker Antiza-IU / Equo Berdeak) Talde Politikoa

Ijentea, 1, 20003 Donostia / San Sebastián
Tel. 943481717 -

Donostia, 2022ko maiatzaren 20a

UDALBATZAREN IDAZKARI NAGUSIARI

KONTROL-MOZIOA, DONOSTIAKO ERASO LGTBIFOBO ETA ARRAZISTEI ETA GORROTO-DELITUEI
BURUZKO 

Aitzole  Araneta  Elkarrekin  Donostia udal-taldearen  bozeramaileak,  Udalbatzaren  Araudi
Organikoaren  98.  artikuluarekin  bat  etorriz,  KONTROL-MOZIO  hau  aurkezten  du,  DONOSTIAN
IZANDAKO ERASO LGTBIFOBOEI ETA GORROTO-DELITUEI buruz.

JUSTIFIKAZIOA

Euskadin, iaz, gorroto-delituek % 15 egin zuten gora, eta 277 erregistratu ziren guztira. Horietatik gehienak

(% 58,5) arrazistak edo xenofoboak izan ziren, Euskadiko gorroto-gertakariei buruzko 2021eko txostenaren

arabera. Nabarmentzekoa da sexu-orientazioarekin eta identitatearekin lotutako delituak izan zirela gehien

igo zirenak (% 46 gehiago).

Txostenak 2021ean erregistratutako 277 gorroto-delitu jasotzen ditu. Horietatik 162 arrazagatik edo arrazoi

xenofoboengatik gertatu ziren, eta, 2020. urtearekin alderatuta, gehien igo zirenak orientazio eta identitate

sexualarekin  lotutakoak  izan  ziren,  guztizkoaren  % 26,3  (73).  Tipologia  hori  da  kausarik  ohikoenetan

bigarrena.

Txostenean gorroto-delituen intzidentzia handiena duten lurraldeak nabarmentzen dira, baita intzidentzia

handiena duten udalerriak ere. Ondoren, ikertutako pertsonen banaketa erakusten da, Euskadiko jatorrizko

udalerriaren arabera. Seigarren urtez jarraian, lurralde historikoetako hiriburuak nabarmentzen dira jatorri

ohikoeneko udalerri gisa: Gasteiz (11 kasu), Bilbo (23 kasu) eta Donostia (30 kasu). Azken horren hazkundea

nabarmentzen da, aurreko urtean baino lau aldiz handiagoa izan baita intzidentzia.

Hori,  gainera,  eraso  LGTBIfoboak  nabarmen  ugaritu  izanaren  ondorioz  oro  har  sortu  den  alarma-

testuinguruan gertatu da: estatuan, LGTBI pertsona bat baino gehiago hil  dute, eta EAEn, berriz,  aurrera

dihardute gure lurraldeko gizon gayen ustezko serieko hiltzaile baten kasu ugariak ikertzen.

Batzordeetan, zinegotzi ordezkariak erantzun zuen gorroto-delituengatiko ikerketen kopuruak gora

egin duela Donostian, eta baieztatu zuen gorroto-delituak prebenitzeko egindako ahaleginagatik eta

enfasiagatik eta jarritako baliabideengatik gertatu dela hori; hala ere, datu hau eman zuen: hirian,

gorroto-delituengatik hiru salaketa baino ez dira jarri, eta salatutako hiru kasu horietan ez da jaso

delituaren tipologia (LGTBIfobia, arrazismoa, aporofobia...).

Aste  horretako  batzordeak  egin  eta  berehala,  LGTBIfobiaren  aurkako  Nazioarteko  Egunean,

Donostiako eta Euskal Herriko komunikabideetan oihartzun handia izan zuen emakume talde batek

egindako salaketa publikoak: eraso lesbofobo bat izan zela Ondarretako hondartzan; zehazki, gizon

batek “begiratuak bota eta gauzak esan” zizkiela, bai eta argazkiak egin ere; beste batek, berriz,

“lesbiana putak”, “nazka ematen duzue”, "botaka egiteko gogoa ematen duzue”, "ez zarete batere

femeninoak”,  “urdanga  halakoak”  eta  antzekoak  bota  zizkiela.  Gertaera  hori  gaitzesteko,

elkarretaratzera  deitu  zuten  egun  hartan,  maiatzak  17,  LGTBIfobiaren  aurkako  Egunean,

Ondarretako hondartzara jaisteko arrapalan.

Datuak eta gertakariak ikusita, kezkagarria da testuinguru berezi hau, gure hirian ere areagotzen ari

baitira  diskurtso  arrazista,  xenofobo,  aporofobo  eta,  oro  har,  eskuin  muturrekoak. Beraz,

beharrezkotzat jotzen dugu Donostian gertatzen diren gorroto-delituen tipologiak zehatz-mehatz

jasotzea  eta  zabaltzea:  arrazakeria,  homofobia,  transfobia,  aporofobia,  dibertsitate  funtzionala,

sexua eta abar.

Zinegotzi ordezkariak kezka handia agertu zuen batzordean gai horren inguruan, eta, ikusita beste

udalerri batzuk dagoeneko ari direla gai horren inguruan esku hartzen, azaldutako guztia aintzat

hartuta, hauxe da gure:

KONTROL-MOZIOA

1. Donostiako Udalbatzak hertsatuki eskatzen dio Udal Gobernuari Udaltzaingoaren barruan
gorroto-delituen aurkako unitate bat ezartzeko.

2. Donostiako  Udalbatzak  eskatzen  du  sar  daitezela  Udaltzaingoarentzako  prestakuntza
espezifikoak, gorroto-delituak nola detektatu, zer tipologia dauden eta horien aurrean nola
jokatu jakin dezaten.

3. Donostiako  Udalbatzak  hertsatuki  eskatzen  dio  Udal  Gobernuari  xeheki  jaso  daitezela,
tipologiaren arabera, hirian ikertu eta salatutako gorroto-delituak.

4. Donostiako  Udalbatzak  hertsatuki  eskatzen  dio  Udal  Gobernuari  delitu-jardueren  urteko
memoria-txostenean  argitara  daitezela,  tipologiaren  arabera,  hirian  izandako  gorroto-
delituen datuak.

Sin.: Aitzole Araneta

Elkarrekin Donostia udal-taldearen bozeramailea


